
                  Janúar
Skil á haustbókum í sauðfjárrækt 2010
Haustbókinni fyrir árið 2010 ber að skila til BV eða BÍ fyrir 1. febrúar 2011, annars er hætta á að viðkomandi bú falli úr gæðastýringunni. Þetta á við öll haustgögn hvort sem bændur skila fjárbókum, gögnum úr gamla fjárvís eða eru komnir í netskil í fjarvis.is. 

Þá eru menn minntir á að skila inn brúsum og glösum vegna sauðfjársæðinga til BV.
Gjaldskrá BV

Á stjórnarfundi þann 6. janúar sl. tók stjórn BV þá ákvörðun að hækka gjaldskrá Búnaðarsamtaka Vesturlands. Hækkunin er m.a. tilkomin vegna niðurskurðar til búnaðarsambandanna í gegnum búnaðarlagasamning, viðvarandi hækkana á eldsneyti og öðrum rekstrarkostnaði. 
Ný gjaldskrá mun öðlast gildi við samþykki Sjávarútvegs- og landbúnaðarráðuneytisins. 

Lagt er til að gjaldskráin verði eftirfarandi:

Sérhæfð ráðgjöf og þjónusta fyrir bændur 
á starfssvæði BV






kr. 4.100 pr klst.

Almennur taxti, útseld vinna fyrir aðila sem eru ekki bændur 
á starfssvæði BV






kr. 9.000 pr klst.

Almenn ráðgjöf fyrir bændur á starfssvæði BV

            kr.    0 

Gjald fyrir kúasæðingar verði eftirfarandi:




kr.

Gjald á sædda kú í skýrsluhaldi





1.600


Gjald á sædda kú utan skýrsluhalds





2.100


Gjald á sædda kú þar sem ekki er mjólkurframleiðsla


4.700


Gjald fyrir sæði úr holdanauti






1.350


Heimsóknargjald vegna sæðinga





   950

Taka skal fram að sama afsláttarfyrirkomulag verður á kvígusæðingum og verið hefur.
Að öðru leyti mun áður auglýst gjaldskrá Búnaðarsamtaka Vesturlands standa óbreytt. 
Fósturvísatalning í sauðfé

Fósturvísatalning er góð leið til að skipuleggja sauðburðinn og ná hámarks árangri. Erum með 6 ára reynslu í að telja fóstur í sauðfé. 

Þeir sem hafa áhuga á panta fósturvísatalningu eru vinsamlegast beðnir um að hafa samband sem fyrst í síma 434-1302 / 848-0206 við Guðbrand eða á netfagnið skord@mi.is.
Jarðræktarforritið Jörð.is
Námskeið haldið af LbhÍ í samstarfið við Bændasamtök Íslands og Búnaðarsamtök Vesturlands.


Námskeiðið er einkum ætlað bændum en er þó öðrum opið. Hámarksfjöldi þátttakenda er 12 (hámark 9 á Reykhólum). Námskeiðin eru kennd í tölvustofum á hverjum stað fyrir sig. 
Kennt verður á nýtt skýrsluhaldsforrit í jarðrækt, jörð.is, sem er að taka við af jarðræktarforritinu NPK. Farið verður yfir helstu þætti þess hvernig bændur geta nýtt sér vefforritið til að halda utan um jarðræktarsögu búsins, útbúa áburðaráætlanir og nýta við verðsamanburð á milli áburðarsala.

Kennarar: Borgar Páll Bragason verkefnastjóri hjá Bændasamtökum Íslands.


Tími: Boðið verður upp á eftirfarandi námskeið:

II: Fös. 28. jan. kl. 10:00-17:00 (8,5 kst) í Grunnskólanum á Reykhólum.

III: Fös. 4. feb, kl. 10:00-17:00 (8,5 kst) í Grunnskólanum í Búðardal.

Verð: 14.900 kr. (Minnum bændur sérstaklega á Starfsmenntasjóð bænda).

Staðfestingargjald: Staðfesta þarf skráningu með því að millifæra 2.900kr (óafturkræft) á reikninginn 0354-26-4237, kt. 411204-3590. 
Skráningar: endurmenntun@lbhi.is (fram komi nafn, kennitala, heimili, sími og nafn námskeiðs) eða hafa samband í síma: 433 5000.


Haft verður samband við þátttakendur nokkrum dögum áður en námskeið hefst og þeir beðnir um að staðfesta þátttöku. Eftir að námskeið hefst er greiðsluseðill sendur til greiðanda. Vinsamlegast athugið að ef skráður þátttakandi hættir við að sitja námskeið en hefur ekki tilkynnt forföll með formlegum hætti til endurmenntunardeildar LBHÍ áður en námskeið hefst, eða hættir eftir að námskeið er hafið, þá mun LBHÍ innheimta 50% af námskeiðsgjaldi. Ef biðlisti er á námskeiðinu, mun námskeiðsgjaldið innheimt að fullu.

Hnitsetning landamerkja

Hnitsetningarverkefni BV er nú lokið með formlegum hætti. Þeir sem hafa í hyggju að láta hnitsetja jarðir sínar í nánustu framtíð er bent á að sem stendur er hægt að kaupa aðgang að loftmyndum á starfssvæði BV á hagstæðu verði en sá samningur gildir einungis fram til 15. febrúar 2011 og því eru áhugasamir landeigendur hvattir til að hafa samband sem allra fyrst á skrifstofu BV í 
síma 437 1215.
Starfsmannahald BV

Nokkrar breytingar hafa orðið á starfsmannahaldi Búnaðarsamtaka Vesturlands. 
Óðinn Sigþórsson, verkefnisstjóri yfir Þjóðlendu- og Hnitsetningarverkefni BV hætti störfum um áramót og er því verkefni formlega lokið. 
Guðlaugur Antonsson, landsráðunautur í hrossarækt hefur á undanförnum árum séð um hrossaræktina fyrir Búnaðarsamtök Vesturlands. Hann mun láta af störfum fyrir BV þann 31. mars n.k. Lena Reiher sem einnig hefur sinnt hrossaræktinni mun sjá um hana að öllu leyti frá og með þeim tíma.   
Þökkum við Óðni og Guðlaugi gott samstarf.

Jenny Johanssen lét af störfum í desember s.l. sem fastur starfsmaður BV. Jenny vann að rekstrarráðgjöf fyrir bændur og í bókhaldi og skattauppgjöri fyrir Bókhaldsþjónustu BV ehf. (BBV).  Jenny mun áfram sjá um bókhald og skattauppgjör fyrir BBV líkt og undanfarin ár. 

Hrossarækt – skýrsluhald

Skýrsluhaldarar á Vesturlandi sem hafa afþakkað skýrsluhaldsblöð á pappír eru væntanlega búnir að ganga frá helstu skráningum fyrir árið 2010 í gegnum heimaréttina í Worldfeng. Hinir eru beðnir um að skila inn afdrifa- og folaldaskýrslum fyrir árið 2010 til okkar á skrifstofu BV, Hvanneyri. 

Mikilvægt er að halda vel utan um allar upplýsingar sem tengjast hrossunum okkar til að búa til góðan gagnabanka, tryggja rétta ætternisskrá og koma í veg fyrir misskilning. Þeir sem þurfa á aðstoð að halda eru hvattir til að hafa samband við Lenu Reiher á skrifstofu BV í síma 437 1215.
Dk búbót námskeið

Stefnt er að því að halda námskeið í Dk búbót á næstunni verði næg þátttaka. Áhugasömum er bent á að skrá sig á skrifstofu BV í síma 437 1215 eða með því að senda tölvupóst á netfangið bv@bondi.is. 

Áburðaráætlanir og túnakortagerð BV 

Nú styttist á að áburðarsalar gefi út áburðarverð fyrir árið 2011. Áburður er stór kostnaðarliður fyrir bændur og því mikilvægt að áburðarnotkun sé markviss. Áburðaráætlun er eitt að þeim hjálpartækjum sem bændur geta nýtt sér í markvissri áburðarnotkun. Góð áburðaráætlun sem byggir á jarðvegssýnum og/eða heysýnum miðar að því að tryggja góðan heyfeng eftir því sem kostur er en lágmarka áburðarnotkun. 

Markviss nýting á áburði byggir einnig á því að til séu nákvæmar upplýsingar um stærð túna. Túnakort er því mikilvægur þáttur við gerð áburðaráætlana. Túnakort hjá BV eru teiknuð beint inn á miðlæga gagnagrunninn Jörð.is þar sem bændur geta síðan fengið aðgang hjá Bændasamtökum Íslands. Jörð.is er miðlægur gagnagrunnur sem heldur utan um upplýsingar um ræktun búsins og eru bændur í síauknum mæli að nýta sér það verkfæri með góðum árangri. 

Bændur eru hvattir til að nýta sér þjónustu BV í áburðaráætlana- og túnakortagerð og að kynna sér þá möguleika sem jörð.is býður uppá. Áburður er stór kostnaðarliður og því ljóst að sparnaður í þeim efnum er fljótur að skila sér í bættum rekstri. 
Þeir bændur sem ætla sér að nýta þjónustu BV við áburðaráætlana- eða túnakortagerð eru vinsamlegast beðnir um að hafa samband við Sigurð Jarlsson sem fyrst í síma 437 1215 eða á netfangið sj@bondi.is. Taka skal fram að þeir bændur sem eru í Betri Bú og hafa pantað áburðaráætlun í gegnum verkefnið þurfa ekki að panta sérstaklega.
Klaufskurður

Nú væri gott að heyra frá kúabændum sem hafa áhuga á því að fá klaufskurð á næstu mánuðum.  Líkt og undanfarin ár reynum við að taka fyrir samfelld svæði til að samnýta ferðir. Áhugasamir vinsamlegast hafið samband við Guðmund Hallgrímsson í síma 437 1215 eða í gsm 860 7305.

Bókhaldsþjónusta BV ehf

Bókhaldsþjónusta BV ehf. býður upp á almenna bókhaldsþjónustu, s.s. virðisaukaskattsuppgjör, framtalsgerð og frágang á bókhaldi. Nánari upplýsingar um þjónustuna og gjaldskrá er að finna á heimasíðu Búnaðarsamtaka Vesturlands, www.buvest.is.
Nautgriparæktin – uppgjör 2010

Þessa dagana er verið að ganga frá uppgjöri skýrsluhalds í nautgriparækt fyrir árið 2010.
Það er ljóst að meðalnytin á svæði BV er nánast sú sama og í fyrra og nær ekki landsmeðaltalinu eins og má í sjá töflu að neðan um þróun afurða síðustu árin, annars vegar á landinu og hinsvegar á svæði BV. Hér fyrir neðan má einnig sjá 6 afurðahæstu búin á svæði Búnaðarsamtaka Vesturlands. Með hæstu meðalnytina þetta árið eru Steinar og Rannveig Tröð í Kolbeinsstaðahrepp en fast á hæla þeirra koma þau Jóhannes Eyberg og Guðlaug á Hraunhálsi í Helgafellssveit. Eru þessi bú með afgerandi hæstu afurðirnar á svæðinu. Þau eru einnig í 2. og 3. sæti yfir meðalnyt yfir landið sem verður að teljast glæsilegur árangur.  
Nythæsta kýrin á svæði BV árið 2010 er Randa nr.14 á Hvanneyri með 12.115 kg mjólkur, hún er fædd árið 2001. Faðir er Beri nr. 92021. 
Nánari tölur úr uppgjöri á skýrsluhaldinu í nautgriparækt verða birtar á vefnum fljótlega.

	Bær
	Árskýr
	Meðalnyt

	370105 Tröð 
	23,7
	7.802

	370179 Hraunháls 
	26,5
	7.764

	370132 Stakkhamar 2 
	42,9
	7.029

	350191 Eystri-Leirárgarðar  ehf
	39,6
	6.785

	260111 Miðdalur 
	24,8
	6.772

	360425 Helgavatn 
	76,9
	6.622


Ár
    Landið
BV          


	2005
	5281
	5093

	 2006
	5383
	5146

	2007
	5480
	5236

	2008
	5442
	5261

	2009
	5358
	5090

	2010
	5342
	5088


Gæðastýring í nautgriparækt
Nú um áramótin hefst nýtt ár í gæðastýringunni í nautgriparækt. Þeir sem ekki voru þátttakendur í gæðastýringunni á síðasta ári geta nú hafið þátttöku. Til að uppfylla kröfur um gæðastýringu í nautgriparækt þarf viðkomandi bú að skila mjólkurskýrslum fyrir 10. hvers mánaðar og skila kýrsýnum a.m.k ársfjórðungslega. 
Styrkir til jarðræktar, vatnsveitna og lýsingarbúnaðar í gróðurhúsum 
Jarðrækt: 

Veittir eru styrkir til jarðræktar (korn-, tún- og grænfóðurræktar) samkvæmt búnaðarlagasamningi, samningi um starfskilyrði sauðfjárræktar og samningi um starfskilyrði mjólkurframleiðslu. Fyrst verður tekið við umsóknum um styrki vorið 2011 og verður það nánar auglýst síðar. Reglurnar má sjá á heimasíðu BÍ undir liðnum jarðrækt/jarðræktarstyrkir. 

Vatnsveitur: 

Jöfnunarsjóður sveitarfélaganna veitir styrki til vatnsveitna á lögbýlum samkvæmt reglugerð nr 973/2000: Reglurnar og umsóknareyðublað má finna á heimasíðu BÍ undir liðnum jarðrækt/jarðræktarstyrki. Sækja þarf um fyrir 1. mars.
Lýsingarbúnaður í gróðurhúsum: 

Veittir eru styrkir samkvæmt Aðlögunarsamningi um starfskilyrði framleiðanda garðyrkjuafurða milli ríkisstjórnar Íslands, Bændasamtaka Íslands og Sambands garðyrkjubænda: Reglurnar og umsóknareyðublað má finna á heimasíðu BÍ undir liðnum jarðrækt/jarðræktarstyrkir. Sækja þarf um fyrir 1. mars.

